7-8 კლასები, ონლაინ ტური

1. გაგას კომპიუტერი ნორმალურად კითხულობს და ასრულებს კომპიუტერულ პროგრამებს სტრიქონ-სტრიქონ, ზემოდან ქვემოთ. მაგალითად, დღეს მან წაიკითხა ასეთი პროგრამა:

A=2;

დაბეჭდე A;

A=A*2;

დაბეჭდე A;

A=A*2;

დაბეჭდე A;

A=100;

და ეკრანზე დაბეჭდა: 2  4  8 (პროგრამაში სიმბოლო „*“ გამრავლებას აღნიშნავს).

დღეს კომპიუტერმა რაღაც აურია და პროგრამების კითხვა ქვემოდან ზემოთ დაიწყო. რას დაბეჭდავს ასეთ შემთხვევაში ის იგივე პროგრამის მიხედვით?

ა) 8  4  2

ბ) 100  50  25

გ) 100  8  4

დ) 100  200  400

2. თბილისის მახლობლად ერთ-ერთ აგარაკზე ახალი მობინადრე გამოჩნდა, რომელმაც თეთრი ფერის სტანდარტული სახლი აიშენა. ამ აგარაკზე ასეთი წესია: თავიდან შენდება თეთრი სახლი, ხოლო შემდეგ იგი უნდა შეიღებოს. ახალი სახლი უნდა იყოს იგივე ფერის, რა ფერისაც არის უმრავლესობა მისი უახლოესი k რაოდენობის სახლიდან. თუ ამ რაოდენობაში სხვადასხვა ფერის სახლები თანაბრად აღმოჩნდა, მაშინ უკვე განიხილება k+1 რაოდენობის უახლოესი სახლი. k რიცხვის მნიშვნელობა უცნობია. 

ქვემოთ ნახატზე ნაჩვენებია აგარაკის სქემა.

ცნობილია, რომ აღწერილი წესის თანახმად ახალი სახლი ფორთოხლისფერი უნდა იყოს. რისი ტოლია k-ს მინიმალური შესაძლო მნიშვნელობა?

ა) 4


ბ) 3


გ) 1


დ) 2

3. იტალიის ქალაქ ოსტიაში მდებარე აკვარიუმის კიბორჩხალებისთვის პატრონს საჭმლის მიცემა დაავიწყდა. კიბორჩხალების ნაწილი გაბრაზდა და ზოგიერთმა მათგანმა ერთი ან ორივე მარწუხი სხვა კიბორჩხალას კუდში ჩაავლო და პატრონის მოსვლამდე არ აპირებს გახსნას. ყველა კიბორჩხალას ორი მარწუხი და ერთი კუდი აქვს. ერთ კუდს ერთზე მეტი მარწუხი ვერ ჩაევლება. აკვარიუმში სულ 10 კიბორჩხალაა. რამდენ კიბორჩხალას აქვს მხოლოდ ერთი მარწუხი ჩავლებული სხვა კიბორჩხალებისთვის, თუ ვიცით, რომ ზუსტად 4 კიბორჩხალას აქვს ორივე მარწუხი დაკავებული და ყველა კიბორჩხალას ჩაავლეს კუდში?
ა) 2


ბ) 4


გ) 6


დ) 10
4. მოცემულია 3x3 ზომის კვადრატის ფორმის მინდორი, რომელიც დაყოფილია 9 ერთნაირ უფრო პატარა კვადრატად. ამ პატარა კვადრატებში დარგულია სამი განსხვავებული სიმაღლის 9 ხე, თითო პატარა კვადრატში თითო ხე. ყოველი ხის სიმაღლე ან 1 მეტრია, ან 2 მეტრი, ან 3 მეტრი.  ხეები დარგულია შემდეგი წესების დაცვით:

· ყოველ ხაზში (ჰორიზონტალურში ან ვერტიკალურში) თითოეული სიმაღლის ზუსტად ერთი ხეა;

· ზოგიერთი ჰორიზონტალური და ვერტიკალური ხაზის დასაწყისში დაწერილია რიცხვები, რომლებიც გვიჩვენებენ, თუ რამდენი ხის დანახვა შეიძლება ამ პოზიციიდან შესაბამისი ხაზის გასწვრივ.

როცა ვიყურებით რაიმე პოზიციიდან შესაბამისი ხაზის გასწვრივ, შეუძლებელია იმ ხის დანახვა, რომელიც მასზე უფრო მაღალი ხის შემდეგ არის ამ ხაზში დარგული. 

ქვემოთ მოცემულ ნახაზებზე პატარა კვადრატებში ჩაწერილი რიცხვები გამოსახავენ მათთში დარგული ხეების სიმაღლეებს. ამ ნახაზებიდან რომელ მათგანზე შეესაბამება დარგული ხეების სიმაღლეები ზოგიერთი ჰორიზონტალური და ვერტიკალური ხაზის დასაწყიში დაწერილ  რიცხვებს? 

5. ქვემოთ, ნახაზზე გამოსახულია 6 ქალაქი: A, B, C, D, E და F, რომლებიც ერთმანეთთან დაკავშირებულია გზებით ისე, როგორც ეს ნახაზზეა ნაჩვენები.

საჭიროა A ქალაქიდან D ქალაქში გარკვეული ტვირთის გადატანა. ისრები გვიჩვენებენ, თუ რომელი ქალაქიდან რომელ ქალაქშია (ან ქალაქებშია) ტვირთის გაგზავნა შესაძლებელი, ხოლო მათზე დაწერილი რიცხვები კი გვიჩვენებენ, თუ რამდენი ტონა ტვირთის გაგზავნაა შესაძლებელი შესაბამისი გზის გავლით ერთი დღის განმავლობაში. თითოეული გზა ერთ დღეს მხოლოდ ერთხელ შეიძლება იქნას გამოყენებული ტვირთის გადასაზიდად. ამასთან, გზები ნებისმიერი მიმდევრობით შეიძლება გამოვიყენოთ. მაგალითად, F ქალაქიდან შეიძლება 2 ტონა ტვირთი გაგზავნილი იქნას B ქალაქში, 3 ტონა  - C ქალაქში, ხოლო 5 ტონა კი E ქალაქში.
მაქსიმუმ რამდენი ტონა  ტვირთის გადატანაა შესაძლებელი A ქალაქიდან D ქალაქში ერთი დღის განმავლობაში? 

ა) 20 ტონა


ბ) 18 ტონა

გ) 15 ტონა

დ) 12 ტონა

6. ილუზიონისტმა 5 ქუდიდან ერთ-ერთში დამალა კურდღელი. თითოეულ ქუდს აწერია შემდეგი მინიშნება: 1) კურდღელი მესამე ქუდშია; 2) კურდღელი არაა მეხუთე ქუდში; 3) კურდღელი არაა მესამე ქუდში; 4) კურდღელი მეორე ქუდშია; 5) კურდღელი არაა მეორე ქუდში. ილუზიონისტმა გაგვიმხილა რომ ამ მინიშნებებიდან ზუსტად ორი ამბობს სიმართლეს. რომელ ქუდში იმალება კურდღელი?

ა) პირველი

ბ) მეორე

გ) მესამე

დ) მეხუთე
7. მოცემულია ქართული ანბანი: აბგდევზთიკლმნოპჟრსტუფქღყშჩცძწჭხჯჰ. ამოვშალოთ პირველი, მესამე, მეხუთე და ა.შ. (კენტ ადგილას მდგომი) ასოები და დარჩენილები შევაერთოთ. შემდეგ ისევ ამოვშალოთ კენტ ადგილებზე მდგომი ასოები და ა.შ. გავიმეოროთ ეს პროცედურა მანამ, სანამ დარჩენილი ასოების რაოდენობა ორზე მეტი იქნება. რომელი ორი ასო დაგვრჩება საბოლოოდ?

ა) ჟჯ


ბ) თჟ


გ) თყ


დ) ყჯ
8. მოცემულია შოკოლადების ოთხი გროვა: პირველში 10 შოკოლადია, მეორეში - 12, მესამეში - 14 და მეოთხეში - 16. ალისა და ბობი თამაშობენ შემდეგნაირ თამაშს: თავიანთ სვლაზე თითოეული მათგანი ირჩევს დარჩენილი გროვებიდან რამდენიმეს (მინიმუმ ერთს, მაქსიმუმ ყველას) და თითოეული მათგანიდან იღებს ზუსტად ერთ შოკოლადს. გაიმარჯვებს ის, ვინც აიღებს ბოლო შოკოლადს. ალისა აკეთებს პირველ სვლას, შემდეგ ბობი, შემდეგ ისევ ალისა და ა.შ. აქვს თუ არა ალისას მომგებიანი სტრატეგია?

ა) არა

ბ) კი, პირველ სვლაზე უნდა აიღოს ყველა გროვიდან თითო შოკოლადი



გ) კი, პირველ სვლაზე უნდა აიღოს პირველი და მესამე გროვიდან თითო შოკოლადი


დ) კი, პირველ სვლაზე უნდა აიღოს მეორე და მეოთხე გროვიდან თითო შოკოლადი

9. ოთხი მეგობარი: გია, გოგა, დათო და ვანო საღამოობით ტელევიზორში ახალ ამბებს უსმენს. ახალი ამბების უმრავლესობა სიმართლეა, მაგრამ ხანდახან ისინი სიცრუეც შეიძლება იყოს. 

· გიამ ყოველთვის იცის რომელი ახალი ამბავია სიმართლე და რომელი ტყუილი;

· გოგა ფიქრობს, რომ ყველა ახალი ამბავი სიცრუეა;

· დათო ყოველთვის თვლის, რომ ახალი ამბებიდან ყველა სიმართლე სიცრუეა და ყველა სიცრუე სიმართლეა;

· ვანო ფიქრობს, რომ თითოეული ახალი ამბავი სიმართლეა.

ისინი შეთანხმდნენ, რომ ახალი ამბავი სიმართლედ ჩათვალონ მაშინ, თუ  მათგან სულ მცირე სამი ფიქრობს (ან იცის), რომ ის სიმართლეა.
როდის ჩათვლიან მეგობრები, რომ ახალი ამბავი სიმართლეა?

ა) როცა ახალი ამბავი ნამდვილად სიმართლეა
ბ) როცა ახალი ამბავი ნამდვილად სიცრუეა


გ) ყოველთვის
დ) არასოდეს

10. თედომ გადაწყვიტა 36 მანათობელი კვადრატული პანელისგან შედგენილი დიდი დაფა შეექმნა, რომელსაც მისი კორპუსის პარკში ჰორიზონტალურად დაამონტაჟებდა და ბავშვები მასზე სხვადასხვა განათებულ ფიგურებს შექმნიდნენ. თითოეულ პანელზე გავლისას (ფეხის დაბიჯებისას) ის ინთება, თუ ჩამქრალია და ქრება, თუ ანთებულია. განათებული ფიგურის შესაქმნელად დაფაზე  შესვლა უნდა მოხდეს პანელიდან „IN“, ხოლო გამოსვლა უნდა მოხდეს პანელიდან “OUT”. 

დაფაზე სიარულის დროს მიმდინარე პანელიდან გადასვლა შეიძლება მხოლოდ მარცხენა, მარჯვენა, ზემოთა ან ქვემოთა მეზობელ პანელზე (დიაგონალურად გადასვლა არ შეიძლება). ასევე შესაძლებელია ერთი და იგივე პანელზე რამდენჯერმე გავლაც. 
თავიდან თედომ დაფა გატესტა და მასზე თვითონ შექმნა განათებული ფიგურა, რომელიც ზემოთ, ნახატი 1-ზეა ნაჩვენები, მაგრამ ახლა მას სურს დასაწყისისთვის ყველა პანელი აანთოს და ბავშვებს საშუალება მისცეს თვითონ შექმნან განათებული ფიგურები. 

ქვემოთ ნაჩვენები მარშრუტებიდან რომელი მარშრუტით უნდა იმოძრაოს თედომ დაფაზე, რომ გამოსვლის შემდეგ მისი ყველა პანელი ანთებული დარჩეს?

